
 
 

VENDIM  

      

Data e miratimit: 11 gusht 2011 

 

Lëndët me nr. 13/09, 93/09 & 302/09 

 

S.C., V.F., dhe O.L. 

 

kundër 

 

UNMIK-ut  

 

 

Paneli Këshillëdhënës për të Drejtat e Njeriut, i mbledhur më 11 gusht 2011, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znj. Christine CHINKIN 

 

Të ndihmuar nga  

Z. Andrey ANTONOV, Zyrtar ekzekutiv 

 

 

Pas shqyrtimit të ankesave të sipërpërmendura, të paraqitura në pajtim me nenin 1.2 të 

Rregullores së UNMIK-ut nr. 2006/12, të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve vendosi si në vijim: 

  

I. PROCEDURA PRANË PANELIT 

 

1. Ankesa e znj. S.C. (lënda nr. 13/09) u paraqit më 21 janar 2009 dhe u regjistrua në të 

njëjtën datë. Ankesa e znj. V.F. (lënda nr. 93/09) u paraqit më 30 prill 2009 dhe u 

regjistrua në të njëjtën datë. Ankesa e znj. Ms O.L. (lënda nr. 302/09) u paraqit më 5 maj 

2009 dhe u regjistrua më 10 korrik 2009. 

 

2. Më 3 prill 2009 Paneli kërkoi informacione shtesë  nga ankuesja për lëndën me nr. 13/09. 

Më 9 dhjetor 2009, Paneli kërkoi informacione shtesë nga ankuesja për lëndën me nr. 

93/09.  

 

3. Për lëndën me nr. 13/09 ankuesja u përgjigj më 3 qershor 2009. Për lëndën me nr. 93/09 

ankuesja u përgjigj më 5 janar 2010. 

4. Më 24 korrik 2009, Paneli ia komunikoi lëndën me nr. 13/09 Përfaqësuesit Special të 

Sekretarit të Përgjithshëm (PSSP) për komentet e UNMIK-ut për pranueshmërinë. Më 10 

maj 2010, UNMIK-u e dha përgjigjen e tij.  

 

5. Më 9 shtator 2010, Paneli vendosi t’i bashkojë lëndët me nr. 13/09, 93/09 dhe 302/09 në 

pajtim me Rregullën 20 të Rregullores së Punës së Panelit.  

 

6. Më 27 janar 2011, Paneli vendosi t’ia ri-komunikojë lëndën me nr. 13/09 dhe t’ia 

komunikojë lëndët me nr. 93/09 dhe 302/09 PSSP-së për komentet e UNMIK-ut për 

pranueshmërinë e lëndëve të bashkuara. Më 9 mars 2010 dhe 8 prill 2011, UNMIK-u i dha 

përgjigjet e tij. 

 

 

II. FAKTET  

 

7. Ankuesja e parë, znj. S.C. (lënda nr. 13/09), është nëna e z. B.C. Ankuesja e dytë, znj. 

V.F. (lënda nr. 93/09), është bashkëshortja e z. Ž.F. Ankuesja e tretë, znj. O.L. (lënda nr.  

302/09), është bashkëshortja e z. D.V. 

 

8. Sipas deklaratave të bëra nga ankueset, z. B.C., z. Ž.F. dhe z. D.V., të gjithë ushtarë të ish 

armatës jugosllave, u zhdukën më 11 prill 1999. Ata ishin duke udhëtuar me një automjet 

me dy individë të tjerë që i kishin takuar rrugës nga Prizreni për në Prishtinë. Pohohet se 

automjeti ishte ndalur afër Suharekës dhe udhëtarët ishin marrë. Duket se njëri nga 

viktimat, z. D.V., kishte mundur të njoftojë njësinë e tij policore/ushtarake në Prizren se ai 

ishte kidnapuar. 

 

9. Në të tria rastet, ankueset theksojnë se ata menjëherë e raportuan rrëmbimin e të afërmve 

të tyre në Komitetin Ndërkombëtar të Kryqit të Kuq, në Kryqin e Kuq të Republikës së 

Serbisë dhe në Policinë e UNMIK-ut. Përveç kësaj, për lëndën me nr. 93/09 rrëmbimi 

ishte raportuar në Ministrinë e Punëve të Brendshme në Republikën e Serbisë, dhe për 

lëndën me nr. 302/09 tek prokurori ndërkombëtar në prokurorinë e qarkut në Prizren. 

 

10. Më 9 dhjetor 2008, përgjegjësia e UNMIK-ut lidhur me gjyqësorin në Kosovë përfundoi 

me marrjen e kontrollit të plotë operacional nga Misioni i Bashkimit Evropian për 

Sundimin e Ligjit në Kosovë (EULEX) në fushën e sundimit të ligjit, pas deklaratës së 

bërë nga Kryetari i Këshillit të Sigurimit të Kombeve të Bashkuara më 26 nëntor 2008 

(S/PRST/2008/44), duke përshëndetur angazhimin e vazhdueshëm të Bashkimit Evropian 

në Kosovë. Ndërmjet 9 dhjetorit 2008 dhe 30 marsit 2009, të gjitha dosjet e lëndëve 

penale të cilat mbaheshin nga Departamenti i Drejtësisë së UNMIK-ut dhe nga Policia e 

UNMIK-ut iu dorëzuan homologëve të tyre në EULEX.  

 

 

11. Në shtator 2009, u zbuluan mbetje njerëzore në një varrezë te vendi i quajtur “Kleçkë” në 

komunën e Lipjanit. Përmes testit të ADN-së u identifikuan mbetjet mortore të z. Ž.F. dhe 

z. Mr D.V.. Më 12 dhjetor 2009, mbetjet mortore të z. D.V. iu kthyen bashkëshortes së tij, 

znj. O.L. Më 5 shkurt 2010, mbetjet mortore të z. Ž.F. iu kthyen anëtarit të familjes (Z. 

M.F.). Sa i përket z. B.C., siç duket ankuesja për këtë rast, znj. S.C., u intervistua nga 

policia dhe nga ajo u kërkua të identifikojë të birin e saj bazuar në disa dëshmi me 

fotografi që ata i posedonin. Mirëpo, është e paqartë nëse është bërë ndonjë identifikim i 

tillë, dhe nëse mbetjet mortore të z. B.C iu kthyen familjes së tij.   

 

 

 

III. ANKESAT  

12. Ankuesja e parë ankohet për gjoja dështimin e UNMIK-ut që të hetojë si duhet zhdukjen 

dhe vrasjen e djalit të saj B.C. Ankuesja e dytë ankohet për gjoja dështimin e UNMIK-ut 

për të hetuar si duhet zhdukjen dhe vrasjen e bashkëshortit të saj Ž.F. Ankuesja e tretë 

ankohet për gjoja dështimin e UNMIK-ut për të hetuar si duhet zhdukjen dhe vrasjen e 

bashkëshortit të saj D.V. Të gjitha ankueset po ashtu ankohen për vuajtjet mentale dhe 

dhimbjen e shkaktuar gjoja atyre nga kjo situatë.  

 

13. Paneli mendon se ankueset mund të konsiderohet se thirren në shkelje të së drejtës së të 

afërmve të tyre për jetë, të garantuar me nenin 2 të Konventës Evropiane për të Drejtat e 

Njeriut (KEDNJ), dhe shkelje të së drejtës së tyre për të mos u trajtuar në mënyrë 

jonjerëzore apo degraduese, të garantuar me nenin 3 të KEDNJ.  

 

 

IV. LIGJI 

 

14. Para se të shqyrtohen rastet për pranueshmërinë e tyre, Paneli së pari duhet të vendosë 

nëse do t’i pranojë rastet, duke marrë parasysh kriteret për pranim të përcaktuara në nenet 

1, 2 dhe 3 të Rregullores së UNMIK-ut nr. 2006/12. 

 

15. Në komentet e tij, PSSP-ja nuk kundërshton pranueshmërinë e ankesave as sipas nenit 2 as 

3 të KEDNJ.  

 

16. Paneli konsideron se ankesat, sipas neneve 2 dhe 3 të KEDNJ, paraqesin çështje serioze 

faktike dhe juridike, vendosja e të cilave do të duhej të varet nga shqyrtimi i 

bazueshmërisë. Prandaj, Paneli konkludon se këto ankesa nuk janë të pabazuara në kuptim 

të nenit 3.3 të Rregullores së UNMIK-ut nr. 2006/12.  

 

17.  Paneli nuk sheh arsye tjetër për t’i shpallur ankesat të papranueshme.  

 

PËR KËTO ARSYE, 

 

Paneli unanimisht, 

 

SHPALL ANKESAT TË PRANUESHME. 

 

 

 

 

 

Andrey ANTONOV        Marek NOWICKI 

Zyrtar ekzekutiv       Kryetar  

  


